Тэма 5: ЭВАЛЮЦЫЯ РАБОЧАГА РУХУ НА БЕЛАРУСІ Ў ДРУГОЙ ПАЛОВЕ
XIX СТАГОДДЗЯ. РАСПАЎСЮДЖВАННЕ МАРКСІЗМУ.
РЭВАЛЮЦЫЙНА-ДЭМАКРАТЫЧНЫ РУХ
План
1. Становішча рабочых Беларусі ў 60 - 90-я гады XIX ст.

2. Рабочы рух у 60-80-я гады XIX ст. Першыя рабочыя гурткі і арганізацыі.

3. Рабочы рух у 90-я гады.

4. Узнікненне і дзейнасць палітычных саюзаў, партый і арганізацый на Беларусі.

5. I з'езд РСДРП і яго рашэнні.

Становішча рабочых Беларусі ў 60 - 90-я гады XIX ст.

Развіццё капіталі-стычных адносін у эканоміцы Беларусі прывяло да фарміра-вання значных кадраў рабочага класа, занятага ў фабрыч-най, мануфактурнай і дробнай прамысловасці, на чыгунках і водных шляхах зносін. У сілу спецыфікі прамысловага развіцця рэгіёна (наяўнасць мноства дробных прадпрыемстваў з невялікай колькасцю занятых на іх рабочых) становішча пралетарыяту Беларусі было больш цяжкім, чым у Расіі ў цэлым. 13-14-гадзінны працоўны дзень, нізкая аплата працы, адвольныя штрафы, жабрацкія жыллёвыя ўмовы, адсутнасць страхавога і пенсіённага забеспячэння вымушала звяртацца беларускіх рабочых да разнастайных формаў пратэсту. Так, у 1864-1865 гг. на будаўніцтве чыгункі Віцебск - Дзінабург асноўнай формай пратэсту былі ўцёкі, а ў 70-я гг. формай сацыяльнага пратэсту становіцца стачка. Па няпоўных дадзеных, у 70-я - першай палове 90-х гг. адбылося 23 забастоўкі і хваляванні, якія адрозніваліся ўзрастаючай арганізаванасцю. Яскравым прыкладам гэтага былі буйныя хваляванні на цагельным заводзе ў Брэсцкай крэпасці (1873), слясарна-кавальскіх майстэрнях Маскоўска-Брэсцкай чыгункі (1876), на будаўніцтве чыгуначных дарог Вільна - Баранавічы (1884), Лібава-Роменскай у Гомелі (1886, 1894), а таксама ў чыгуначных майстэрнях у Пінску (1893), трыкатажных майстэрнях Смаргоні (1895), рабочых-чыгуначнікаў Мінска (1895). 19 красавіка 1895 г. рабочыя Мінска, Гомеля, Гродна, Смаргоні ўпершыню адзначалі першамайскае свята. На чале рабочага руху звычайна ішлі чыгуначнікі, як адзін з найбольш арганізаваных і буйных атрадаў рабочага класа Беларусі.
У цэлым рабочы рух 70 - пачатку 90-х гг. быў накіраваны на паляпшэнне матэрыяльнага становішча рабочых (па вышэнне заработнай платы, скарачэнне працоўнага дня, паляпшэнне ўмоў працы) і супраць спагнання штрафаў, што ў пэўнай ступені садзейнічала вырашэнню рабочага пытання ў краіне. Прынятае ў краіне працоўнае заканадаўства 80-90-х гг. абмяжоўвала выкарыстанне дзіцячай і жаночай працы (1882, 1885), памеры штрафу (1886), даўжыню працоўнага дня (11,5 гадзіны - у 1897 г.). Для кантролю за выкананнем гэтых і іншых рашэнняў была ўведзена ў 1882 г. фабрычная інспекцыя. Кантроль за ажыццяўленнем законаў аказаўся вельмі слабы, да таго ж законы не распаўсюджваліся на дробную і рамесніцкую вытворчасць. Таму прынятыя законы значна не паўплывалі на становішча рабочых Беларусі.
Рабочы рух у 60-80-я гады XIX ст. Першыя рабочыя гурткі і арганізацыі.

У другой палове XIX ст. змест палітычнай барацьбы быў звязаны з развіццём капіталізму і захаваннем шматлікіх рэшткаў феадалізму ў эканоміцы, палітычнай сістэме грамадства. Хуткі працэс перабудовы ўсёй гаспадаркі на капіталістычны лад, вызначаны эканамічнай рэформай 1861 г, прывёў да значных змен у сацыяльным складзе насельніцтва. Узмацніліся пазіцыі буржуазіі, вырас і пачаў арганізацыйна афармляцца клас пралетарыяту, нацыянальнай інтэлігенцыі. 3 другога боку, у дзяржаўным ладзе і сацыяльна-эканамічнай структуры грамадства захавалася шмат феадальных перажыткаў: прывілеяванае становішча дваранства, памешчыцкае землеўладанне, царскае самадзяржаўе і самаўладства царскай адміністрацыі, нацыянальны прыгнёт і інш.
Грамадска-палітычнае жыццё Беларусі ў другой палове XIX ст. было прадстаўлена трыма грамадскімі лагерамі: дваранска-манархічным, ліберальна-буржуазным і рэвалюцыйна-дэмакратычным.
Сацыяльна-палітычную апору самадзяржаўя складаў дваранска-манархічны лагер, асновай якога з'яўляліся дваране-паўпрыгоннікі, рускае чыноўніцтва, прыдворныя колы і праваслаўнае духавенства.
Іх палітычная пазіцыя была вызначана знакамітай трыадай: праваслаўе, самадзяржаўе, народнасць. Праваслаўе прызнавалася асновай усяго рускага жыцця і пануючай у краіне верай. Самадзяржаўе разглядалася непарушнан сілай грамадства, а за царом прызнаваўся прыярытэт у заканадаўстве.
Прадстаўнікі гэтага лагера падкрэслівалі неабходнасць захавання непадзельнасці Расіі, адмаўлялі права народаў на самавызначэнне. Пасля паўстання 1863—1864 гг. паскорылася канцэптуальнае афармленне заходнерусізма, якому спрыяла разгорнутая русіфікацыя на Беларусі, што праводзілася над лозунгам «распалячвання».
Абгрунтаванне гэтай ідэалогіі было найбольш сістэматызавана ў працах М. Каяловіча «Лекцыі па гісторыі Заходняй Русі» (1864 г.) і «Гісторыя рускай самасвядомасці» (1884п), дзе прызнавалася пэўная гісторыка-этнічная адметнасць Беларусі, але выключалася мажлівасць яе нацыянальна-культурнага і дзяржаўнага самавызначэння. 3 другога боку, прадстаўнік кансерватыўнага вялікадзяржаўна-шавіністычнага накірунку заходнерусізма К. Гаворскі наогул адмаўляў зтнічныя асаблівасці беларусаў, лічыў іх вынікам польска-каталіцкай экспансп.
Прапаганда ідэй заходнерусізма ажыццяўлялася праз часопіс «Вестннк Западной Росснн», газету «День» і інш.
Дваранска-манархічны лагер да кастрычніка 1905 г. не меў сваіх палітычных аб'яднанняў. Гэтатлумачыцца, па-першае, пазіцыяй самадзяржаўя, якое не дазваляла стварэння ніякіх грамадска-палітычных арганізацый, нават для ўласнай абароны. Па другое, шматлікія прывілеі, якімі карысталіся дваране, забяспечвалі ім асобае палажэнне. I пакуль іх класавыя ўстоі і інтарэсы захоўваліся самадзяржаўем, яны не імкнуліся да стварэння сваіх палітычных аб'яднанняў.
Прадстаўлялі дваранска-манархічны лагер на Беларусі рускамоўныя выданні, перш за ўсё «Губернские ведомости», «Виленский вестник», «Сельское чтение», у якіх друкаваліся пастановы ўлад, артыкулы антыпольскага і антысяміцкага накірунку.
Пасля падаўлення паўстання 1863—1864 гг. з мэтай узмацнення пазіцый расійскага самадзяржаўя ў мясцовай адміністрацыі павялічваецца колькасць чыноўнікаў расійскага паходжання. Адначасова пашыраецца ўплыў праваслаўнай царквы як апоры царскай улады ў заходніх губернях. Толькі ў пачатку 60-х гадоў 30 тыс. католікаў у Літоўскай і 37 тыс. у Мінскай епархіях былі пераведзены ў праваслаўе.
Падобныя меры тлумачацца не толькі агульнай урадавай стратэгіяй, накіраванай на ўзмацненне русіфікатарскіх працэсаў, але і спецыфікай становішча дваранскага саслоўя ў заходніх губернях. Найперш адзначым шматлікасць дваранства. Згодна з данымі Міністэрства юстыцыі, у 1858 г. у 9 заходніх губернях налічвалася больш за 192 тыс. дваран мужчынскага полу, г. зн. 2/3 ад агульнай колькасці ў краіне. Царызм, не прызнаваўшы факт існавання беларускай нацыі, дзяліў прадстаўнікоў гэтага саслоўя на асоб «польскага» і «непольскага» паходжання. Ва ўрадавых дакументах другой паловы XIX ст. мясцовае дваранства выступала як непасрэдна дваран ства і як шляхта. Да першай катэгорыі адносіліся памешчыкі, чыноўнікі і афіцэры, чые продкі валодалі населенымі сялянамі маёнткамі, да другой — усе тыя, хто не валодаў зямельнай уласнасцю або меў ва ўласнасці зямлю, але не меў сялян.
Шляхта была неаднароднай па-свайму маёмаснаму стану. Меншая яе частка пераўтваралася ў заможных гаспадароў, а асноўная маса разаралася. Гэтая частка дваранства вельмі востра рэагавала на нацыянальны прыгнёт урада і знаходзілася ў апазіцыі да самадзяржаўя.
Ліберальна-буржуазны лагер у грамадска-палітычным руху другой паловы XIX ст. адлюстроўваў інтарэсы дваран-прадпрымальнікаў і маладой буржуазіі. Выражаючы незадаволенасць некаторымі феадальна-прыгонніцкімі перажыткамі ў розных галінах палітычнага і грамадскага жыцця краіны, лібералы, аднак, не выступалі супраць манархіі і памешчыцкага землеўладання, таму што былі ў цеснай узаемасувязі як з першымі, так і з другімі.
Палітычныя погляды прадстаўнікоў ліберальна-буржуазнага лагера выражаліся ў ідэі вызвалення асобы ад традыцыйных, грамадскіх і іншых абмежаванняў, паступовасці прагрэсу і паслядоўнасці яго стадый, надання грамадскіх правоў шырокім колам насельніцтва.
Ліберальная апазіцыя была прадстаўлена таксама часткай дваранства, якая была зацікаўлена ў капіталістычнай эвалюцыі краіны, і буржуазнай інтэлігенцыяй. Апошнія ўяўлялі сабой ліберальнае народніцтва, якое з 80-х гадоў адмовілася ад рэвалюцыйнай тактыкі і стала на рэфармісцкія пазіцыі. Кіруючыся тэорыяй «малых спраў», ліберальныя народнікі адхілялі палітычную барацьбу з са-мадзяржаўем і разлічвалі на частковае паляпшэнне становішча народа. Што тычыцца самой буржуазіі, то ў XIX ст. яна яшчэ не выступала ў якасці апазіцыйнай царызму сілай.
Можна лічыць, што да 1917 г. ліберальная апазіцыя на Беларусі не склалася. Гэта было звязана з адсутнасцю земстваў, якія сталі асновай ліберальнага руху непасрэдна ў Расіі, слабасцю нацыянальнай буржуазіі і асобнай палітыкай урада ў дачыненні да заходніх губерняў краіны. Таму цэнтрам апазіцыі на Беларусі стаў перыядычны друк.
Лібералы гуртаваліся вакол газеты «Мннскнй лнсток», якая выдавалася з 1886 г. і была адзіным, незалежным ад урада выданнем. Кіраўніцтва газеты дапускала памяркоўную апазіцыю да царызму. Ідэі ліберальных народнікаў знаходзілі сваё адлюстраванне таксама ў разнастайных статыстычных зборніках і сацыяльна-эканаміч ных даследаваннях — такіх, як «Русская мысль», «Русское богатство», «Неделя» і інш.
Да ліберальна-буржуазнага лагера цесна прымыкалі каталіцкі касцёл і шматлікія сіянісцкія гурткі, якія дзейнічалі ў гарадах і мястэчках Беларусі.
Рэвалюцыйна-дэмакратычны лагер грамадска-палітычнага жыцця ў Беларусі пачаў складацца ў пачатку 60-х гадоў XIX ст., калі да кіраўніцтва вызваленчым рухам прыйшлі рэвалюцыянеры-дэмакраты, або «разначынцы». Выступаючы ад імя ўсяго беларускага народа, яны былі выразнікамі інтарэсаў працоўнага сялянства і разгарнулі шырокі народніцкі рух, накіраваны супраць самадзяржаўя. Пад уплывам рэвалюцыйна-дэмакратычнай ідэалогіі знаходзілася плынь «чырвоных», узняўшая паўстанне 1863—1864 гг, якое па сваіх мэтах і характару было буржуазна-дэмакратычнай рэвалюцыяй.
3 развіццём рабочага руху і распаўсюджваннем марксізму ў канцы XIX ст. арганізацыйнае афармленне рэвалюцыйна-дэмакратычнага лагера значна паскорылася. У ім з'явіліся розныя палітычныя плыні: сацыял-дэмакратычная, эсэраўска-народніцкая, беларускі нацыянальна-вызваленчы рух. Абапіраючыся на шырокую сацыяльную падтрымку, перш за ўсё пралетарыяту і сялянства, яны на рубяжы XIX — XX стст. стануць на шлях актыўнай барацьбы з самадзяржаўем.
Ля вытокаў рэвалюцыйна-дэмакратычнага накірунку грамадска-палітычнага жыцця Беларусі ў другой палове XIX ст. знаходзілася рэвалюцыйнае народніцтва.
У другой палове XIX ст. у грамадска-палітычнае жыццё Беларусі, як і Расіі, актыўна ўключыліся прадстаўнікі трэцяга саслоўя — разначынцы, атрымаўшыя назву народнікаў. Іх ідэалогія сфарміравалася як пратэст сялянства і іншых нізшых слаёў насельніцтва супраць перажыткаў прыгонніцтва і развіваючагася капіталізму, станаўленне якога суправаджалася масавым разарэннем дробных вытворцаў.
Цэнтральнае месца ў вучэнні народнікаў, роданачальнікамі якога былі А. I. Герцэн і М. Г. Чарнышэўскі, займала пытанне аб капіталізме і яго лёсах у Расіі. Яны не прызнавалі высновы К. Маркса аб прагрэсіўнасці капіталізму ў параўнанні з феадалізмам, непазбежнасці і заканамернасці змены адной грамадска-эканамічнай фармацыі другой, у даным выпадку — феадалізму капіталізмам. Народнікі лічылі капіталізм у Расіі не натуральнай і неабходнай з'явай, а выпадковасцю, не маючай моцных каранёў на расійскай глебе, ухіленнем краіны з прадпісанага ёй гістарычнага шляху развіцця. Таму яны лічылі непазбежным пераход Расіі ад феадалізму да сацыялізму шляхам сялянскай рэвалюцыі. Эканамічную аснову сацыялізму яны бачылі ў сялянскай абшчыне.
Ідэалізуючы абшчыну, народнікі лічылі селяніна «сацыялістам па інстынкту і рэвалюцыянерам па прыродзе». Таму галоўнай рухаючай сілай рэвалюцыі яны лічылі не рабочы клас, а сялянства. Рабочыя для народнікаў былі тымі ж сялянамі, толькі часова адарванымі ад зямлі. Кіруючая роля ў грамадстве, на думку народнікаў, павінна была належыць інтэлігенцыі. Толькі яна павінна была весці за сабой народныя масы.
Лічачы сябе барацьбітамі за сацыялістычную рэвалюцыю, народнікі выступалі за ліквідацыю памешчыцкага землеўладання і ажыццяўленне ўраўняльнага сялянскага землекарыстання. Але ў такім рашэнні аграрнага пытання не было ні грана сацыялізму. Такі сацыялізм быў сялянскім, утапічным.
У народніцтве ад самага пачатку прысутнічалі дзве тэндэнцыі: рэвалюцыйная і рэфармісцкая. Радыкальна настроеная інтэлігенцыя ўспрымала ідэі сялянскага сацыялізму як заклік да непасрэднай рэвалюцыйнай барацьбы, больш умераная яе частка — як праграму паступовага руху наперад праз рэформы. Адсюль выцякалі адрозненні ў пытаннях тактыкі, што дзяліла народніцтва на некалькі плыняў. Прытрымліваючыся агульных тэарэтычных поглядаў на сацыялі-стычную рэвалюцыю, прадстаўнікі гэтых плыняў разыходзіліся ў пытанні аб шляхах яе ажыццяўлення. М. А. Бакунін і яго паслядоўнікі зыходзілі з гатоўнасці народа да рэвалюцыі. Таму яны збіраліся не «вучыць» сялян, а падымаць іх на адначасовае паўстанне па ўсёй Расіі. У адрозненне ад Бакуніна П. П. Лаўроў лічыў, што рэвалюцыю неабходна рыхтаваць. Таму ён заклікаў інтэлігенцыю вывучаць рэвалюцыйную тэорыю, каб несці ў масы сялян ідэі сацыялізму. Трэцяя — бланкісцская плынь, звязаная з імем П. М. Ткачова, не верыла ў магчымасць здзяйснення сацыялістычнай рэвалюцыі толькі народам. Прыхільнікі Ткачова арыентаваліся на змову і захоп улады сіламі рэвалюцыйнай арганізацыі, якая ажыццявіла б пасля рэвалюцыйныя пераўтварэнні ў краіне. У адпаведнасці з гэтымі падыходамі ў народніцтве склаліся тры праграмы ажыццяўлення сацыялістычнай рэвалюцыі: бунтарская (М. Бакунін), прапагандысцкая (П. Лаўроў) і змоўніцкая (П. Ткачоў).

Народніцкі рух на Беларусі быў ідэйна і арганізацыйна звязаны з агульнарасійскім. Сярод вядомых расійскіх народнікаў 70-х гадоў былі ўраджэнцы Беларусі М. Судзілоўскі, С. Кавалік, I. Грынявіцкі, Р. Ісаеў, К. Брэшка-Брашкоўская, А. Бонч-Асмалоўскі і інш. Ужо ў першай палове 70-х гадоў у некаторых гарадах Беларусі і Літвы дзейнічалі народніцкія гурткі. Іх кіраўнікамі былі ў асноўным студэнты вышэйшых навучальных устаноў — выхадцы з Літвы і Беларусі, галоўным чынам «чайкоўцы».
Група «чайкоўцаў» у Расіі ўзнікла ў пачатку 70-х гадоў. Яна прадстаўляла сабой федэрацыю гурткоў, што існавалі у Пецярбургу, Маскве, Кіеве, Адэсе і інш. гарадах. На першым этапе свайго існавання гэтыя гурткі займаліся ў асноўным культурна-асветніцкай дзейнасцю, але ў хуткім часе у іх асяроддзі пачалі ўзнікаць дыскусіі вакол тэарэтычных і тактычных пытанняў рэвалюцыйнай барацьбы. Моладзь шукала шляхі, як падняць народныя масы на барацьбу за паляпшэнне свайго становішча.
Фарміраванне поглядаў разначыннай моладзі ішло пад уплывам прац М. Чарнышэўскага, П. Лаўрова, М. Бакуніна. Яны знаёміліся таксама з работамі К. Маркса, Ф. Лассаля, П. Прудона, Л. Блана і іншых тэарэтыкаў рэвалюцыйнага руху.
Ідэалам «чайкоўцаў» было грамадства, свабоднае ад прыватнай уласнасці і эксплуатацыі чалавека чалавекам. Дасягнуць свайго ідэалу яны спадзяваліся шляхам народнай рэвалюцыі. Найбольш радыкальна настроеная моладзь імкнулася на практыцы ажыццявіць свае ідэі, марыла аб прапагандзе іх сярод сялянства. Гэтым быў пакладзены пачатак «хаджэння ў народ».
Ужо вясной 1874 г. разначынная моладзь адправілася ў вёску, каб падняць сялянства на звяржэнне царызму і ліквідацыю памешчыцкага землеўладання. 3 Пецярбурга, Масквы і іншых гарадоў моладзь накіроўвалася у тыя раёны краіны, у якіх, па яе перакананню, былі яшчэ жывыя ў народзе традыцыі і ўспаміны аб паўстаннях С. Разіна, Е.Пугачова, казацкіх паўстаннях на Доне і Дняпры. Таму цэнтрам самага актыўнага хаджэння «ў народ» стала Паволжа. Тут дзейнічалі рэвалюцыянеры, не толькі прыехаўшыя са сталіц, але і мясцовая вучнёўская моладзь. Актыўную дзейнасць сярод сялянства разгарнулі прапагандысты і ў цэнтральных губернях Еўрапейскай Расіі, а таксама на Урале і поўдні краіны. Аднак першы этап «хаджэння ў народ» для дэмакратычнай інтэлігенцыі скончыўся няўдала. 31 мая 1874 г. у Саратаве была выкрыта ўсерасійская яўка дзеячаў «хаджэння ў народ», знойдзены адрасы і шыфры. У чэрвені пачаліся масавыя арышты. Да канца года рух практычна быў поўнасцю разгромлены. Агульная колькасць арыштаваных дасягнула 1400 чалавек. Але застаўшыяся на свабодзе рэвалюцыянеры на наступны год прадоўжылі працу ў вёсцы. Праўда, рух паступова ішоў на спад.
У Беларусі першая палова 70-х гадоў была таксама часам стварэння першых народніцкіх гурткоў і груп сярод разначыннай дэмакратычна настроенай моладзі. Першыя гурткі ў беларускіх губернях, як і ў Расіі, насілі таксама асветніцкі характар. Яны аб'ядноўвалі ў асноўным навучэнцаў сярэдніх навучальных устаноў. У сваёй дзейнасці яны кіраваліся «праграмай для гурткоў самаадукацыі і практычнай дзейнасці», складзенай «чайкоўцамі». У гуртках моладзь рыхтавалася «да актыўнай прапагандысцкай дзейнасці».
Тры такія гурткі дзейнічалі ў Вільні. Адзін з іх узнік восенню 1873 г. Яго арганізатарам і кіраўніком быў студэнт Пецярбургскага універсітэта А. Юрэніч. У яго гурток уваходзілі былыя студэнты Пецярбургскага тэхналагічнага інстытута I. Вітарт, I. Савіцкі, А. Жангаловіч, студэнт Маскоўскага універсітэта I. Грабавецкі, слухач Мікалаеўскага інжынернага вучылішча У. Внароўскі, студэнт Пецярбургскага універсітэта I. Юрэвіч, атаксама Л. Пажарыйская, К. Вітарт і Э. Вітарт. Гэты гурток карыстаўся вялікім аўтарытэтам сярод моладзі горада. Яго члены займаліся самаадукацыяй і рыхтавалі сябе для прапагандысцкай працы сярод сялян Віленскага ўезда. Гурткоўцы стварылі даволі абшырную бібліятэку. Яна ўтрымлівала эканамічную, педагагічную, прыродазнаўчую і навуковапа-пулярную літаратуру. Кнігі выпісваліся з Масквы і Варшавы.
Сярод членаў гуртка былі таксама прыхільнікі адраджэння польскага нацыянальнага руху. Да іх адносіліся I. Вітарт, А. Жанга-ловіч і інш. Але іх першыя спробы «хаджэння у народ» пераканалі, што «польскі нацыянальны дух» у народзе памёр. Яны не знайшлі падтрымкі нават сярод памешчыкаў. Шляхта была абыякавай да ідэі вызвалення радзімы ў саюзе з сялянствам.
Дзейнасць другога гуртка разначыннай інтэлігенцыі ў Вільні звязана з імем М. А. Сакалова. Ён працаваў землямерам пры віленска-трокскім міравым з'ездзе пасрэднікаў. У склад гэтага гуртка ўваходзілі 23 чалавекі. Гэта былі ў асноўным дробныя служачыя акцызнага ўпраўлення, настаўнікі народных школ і вучылішч, землямеры.
Члены гуртка ставілі перад сабой мэту весці прапаганду сярод сялян Віленскай губерні. Па сваіх поглядах М. А. Сакалоў і яго гурткоўцы былі прыхільнікамі ідэй М. Бакуніна. Яны верылі ў магчымасць народнай рэвалюцыі, якая павінна была, на іх думку, успыхнуць «не сёння, так заўтра».
Група Сакалова падтрымлівала сувязь з трэцім па ліку народніцкім гуртком у Вільні, кіраўніком якога быў А. Зундзялевіч. Ён дзейнічаў непасрэдна ў горадзе і складаўся з навучэнцаў Віленскага равінскага вучылішча, перайменаванага ў 1873 г. у яўрэйскі настаўніцкі інстытут.
Гурток узнік у 1872 г. Першапачаткова ён насіў агульнаадукацыйны характар. У ім моладзь вывучала рэвалюцыйную тэорыю, рыхтуючы сябе да прапагандысцкай работы сярод насельніцтва ў духу расійскіх народнікаў. Гурткоўцы падтрымлівалі цесную сувязь з народнікамі Масквы, а таксама з П. Лаўровым і рэдакцыяй газеты «Наперад», куды яны пасылалі свае карэспандэнцыі. Кіраўнік гуртка А. Зундзялевіч наладзіў сістэматычную дастаўку нелегальнай літаратуры праз граніцу, частка якой асядала ў паўночна-заходніх губернях.
Па ўласнаму прызнанню членаў гуртка яны скептычна адносіліся да бакунінскай веры «у гатоўнасць народа да бунту»і прытрымліваліся поглядаў П. Лаўрова, лічылі, што прапаганда ў народзе «патрабуе падрыхтоўкі і ведаў». Па прыкладу «чайкоўцаў», якія больш увагі ўдзялялі заняткам з сялянамі, члены гуртка вялікае значэнне прыдавалі прапагандзе сваіх ідэй у рабочым асяроддзі, асабліва сярод рамеснікаў горада.
Гурток Віленскага настаўніцкага інстытута падтрымліваў сувязі з дэмакратычнай моладдзю шэрагу беларускіх гарадоў, перасылаў туды рэвалюцыйную літаратуру, часта выступаў ініцыятарам стварэння там нелегальных груп. Цесныя кантакты падтрымлівалі члены гуртка з народніцкім гуртком у Гродне, які дзейнічаў у сярэдзіне 70-х гадоў. Ён узнік па ініцыятыве студэнта Пецярбургскай медыка-хірургічнай акадэміі С. Бельскага, які меў багаты вопыт канспіратыўнай работы ў Пецярбургу, Варонежскай і Тамбоўскай губернях і на Доне. У склад гэтага гуртка ўваходзілі вучні Гродзенскай мужчынскай гімназіі К. Бельскі і Роўтэнштэйн, наборшчык тыпаграфіі М. Янчэўскі, А. Слуцкі і інш. Гродзенскія народнікі пастаянна атрымоўвалі нелегальную літаратуру з Вільні, але гурток аж да самага разгрому ў 1876 г. так і не выйшаў за рамкі адукацыйна-асветнага гуртка моладзі.
Віленскія народнікі падтрымлівалі таксама цесныя сувязі з Мінскам. У Мінску стварэнне першага народніцкага гуртка адносіцца да канца 1875 — пачатку 1876 г. Ініцыятарам яго стварэння былі студэнт Пецярбургскага тэхналагічнага інстытута М. Рабіновіч і член Віленскага гуртка Зундзялевіча Л. Давідовіч. Займаючыся выкладаннем у прыватных дамах, М. Рабіновіч адначасова выву чаў слясарную справу ў майстэрні Бейліна. Сваіх вучняў і рабочых майстэрні Рабіновіч і ператварыў у сваіх слухачоў.
Прыкладна ў гэты ж час узніклі першыя народніцкія гурткі ў Пінску, Віцебску, Магілёве і іншых гарадах Беларусі.
Такім чынам, у першай палове 70-х гадоў амаль ва ўсіх буйных гарадах Беларусі ўжо існавалі нелегальныя народніцкія гурткі моладзі. Ініцыятарамі іх стварэння былі ў асноўным студэнты вышэйшых навучальных устаноў — выхадцы з Літвы і Беларусі, галоўным чынам «чайкоўцы». Яны насілі ў асноўным агульнаадукацыйны характар. Пасля вывучэння ў іх рэвалюцыйнай тэорыі моладзь імкнулася перайсці да яе прапаганды сярод мясцовых сялян і рабочых. Аднак у адрозненне ад галоўных народніцкіх цэнтраў Расіі Беларусь не зведала масавага «хаджэння ў народ», хаця асобныя прадстаўнікі мясцовых і сталічных гурткоў прадпрымалі спробы весці сістэматычную працу сярод рабочых і «лятучую прапаганду» ў вёсцы.
Як народніцкі рух у цэлым, рэвалюцыйныя гурткі края ў гэты час не мелі адзінага цэнтру, агульнага плана дзейнасці і праграмы. Віленскі гурток Зундзялевіча, хаця і быў звязаны з многімі гурткамі і групамі, якія дзейнічалі ў Беларусі, не валодаў якімі-небудзь правамі або перавагай ў параўнанні з астатнімі і быў роўным сярод роўных.
Няўдачы «хаджэння ў народ» 1874—1875 гг. і масавыя арышты сярод яго ўдзельнікаў прывялі народнікаў да высновы аб неабходнасці перагляду праграмы і тактыкі работы ў масах. Яны пераканаліся, што сярод народа трэба весці не «лятучую», кароткачасовую прапаганду, а пастаянную, карпатлівую, апіраючуюся на паўсядзённыя сялянскія патрабаванні і ідэалы, агітацыю.
У 1876 г. у Пецярбургу ўзнікла тайнае таварыства «Зямля і воля». Яе стваральнікамі былі М. А. і В. А. Натансоны, А. Дз. Міхайлаў, Г. В. Пляханаў, А. Дз. Абалешаў і інш. Арганізатары «Зямлі і волі», улічваючы няўдалы вопыт «хаджэння ў народ», не толькі зразумелі неабходнасць стварэння моцнай, дысцыплінаванай арганізацыі, але паспрабавалі змяніць сам характар прапаганды і агітацыі. Землявольцы вымушаны былі канстатаваць, што «сацыялізм заходні зусім адскаквае ад рускай масы, як гарох ад сцяны». Сялян цікавілі пытанні, якія датычылі іх паўсядзённых патрэб: малазямелле, цяжкія падаткі, свавол адміністрацыі, а не абстрактныя ідэі. Таму арганізатары «Зямлі і волі» вымушаны былі загаварыць аб неабходнасці «скінуць з сацыялізму нямецкую вопратку і адзець яго ў народную сярмягу». Зыходным пунктам сваёй праграмы землявольцы прызналі «народныя ідэалы, якімі іх стварыла гісторыя ў даны момант».

Адным з асноўных патрабаванняў праграмы «Зямлі і волі» з'яўлялася перадача ўсёй зямлі ў рукі тых, хто яе апрацоўвае, і раўнамернае размеркаванне яе паміж сялянамі, «перанясенне ўсіх грамадскіх функцый у рукі абшчыны». У нацыянальным пытанні «Зямля і воля» прытрымлівалася палітыкі «непроціўдзеяння раздзелу тагачаснай Расійскай імперыі на часткі адпаведна мясцовым пажаданням». Дамагчыся ажыццяўлення сваіх патрабаванняў землявольцы спадзяваліся шляхам сялянскай рэвалюцыі. 3 гэтай мэтай яны імкнуліся аб'яднаць усе рэвалюцыйныя сілы краіны, зліць іх у адну арганізацыю, расхістаць, дэзарганізаваць дзяржаўны апарат і забяспечыць перамогу народа.
«Зямля і воля» сапраўды хутка стала агульнарасійскай арганізацыяй, была строга цэнтралізаванай і глыбока канспіратыўнай. Пазней на яе прыкладзе вучыліся многія палітычныя партыі і арганізацыі арганізацыйнай пабудове і канспіратыўнай тэхніцы.
У адпаведнасці з распрацаванай у 1876 г. праграмай землявольцы ізноў рушылі ў народ. Але і гэтая праца не прынесла поспеху. Сяляне паранейшаму заставаліся неўспрымальнымі да іх агітацыі.
У Беларусі ў гэты перыяд народніцкія гурткі актыўна дзейнічалі ў Мінскай і Магілёўскай губернях. У Мінску ў 1877 г. пачаў дзейнічаць адукацыйны гурток М. Веллера, уражэнца г. Пінска, студэнта Адэскага універсітэта, які кінуў вучобу і вярнуўся на радзіму, каб поўнасцю аддацца рэвалюцыйнай дзейнасці.
Ядро гуртка Веллера складалі члены гуртка Рабіновіча. Да іх прымкнулі іншыя асобы. У гуртку займалася 20—25 чалавек, у асноўным прадстаўнікі інтэлігенцыі: акушэркі, землямеры, хатнія настаўнікі, былыя студэнты, а таксама рамеснікі і рабочыя розных нацыянальнасцей. На сходках гуртка чыталася нелегальная народніцкая літаратура, абмяркоўвалася прачытанае. Літаратура дастаўлялася з Пецярбурга. Гурток падтрымліваў сувязь таксама з Масквой. Члены гуртка вялі прапаганду сярод рабочых. Гурток праіснаваў да расколу «Зямлі і волі».
У канцы 70-х гадоў у Мінску сярод навучэнцаў мінскай семінарыі і гімназіі імкнуўся арганізаваць гурток студэнт Пецярбургскага універсітэта С. Гаховіч. Аднак па прыездзе з Пецярбурга яму давялося хутка пакінуць Мінск. Вучань гімназіі Урбановіч данёс на яго і сваіх таварышаў у паліцыю, і гуртка стварыць не ўдалося.
У Мінскай губерні ў гэты перыяд частка народнікаў, галоўным чынам студэнты пецярбургскіх і маскоўскіх вышэйшых навучальных устаноў, прыязджаючы на канікулы, спрабавала весці работу сярод сялян. Але справа не пайшла далей «лятучай прапаганды».
У перыяд дзейнасці «Зямлі і волі» існавапі тры гурткі ў Магілёве, у якіх налічвалася каля 50 чалавек. Самым шматлікім з іх быў гурток, які ўзначальваў адстаўны чыноўнік Сцяпан Язерскі, высланы з Пецярбурга ў Магілёў яшчэ ў 1869 г. за ўдзел у студэнцкіх беспарадках. У гэтым гуртку займалася мясцовая інтэлігенцыя, пераважна настаўнікі.
У мужчынскай гімназіі дзейнічаў гурток пад кіраўніцтвам вучня 7 класа Яўгена Сафронава. У жаночай гаімназіі гуртком кіраваў выключаны з гімназіі Гірш Гаркаві.
У 1877—1879 гг. многія з гурткоўцаў сталі вучыцца рамёствам, каб быць бліжэй да народа. У час канікул гімназісты адпраўляліся ў навакольныя вёскі і вялі там агітацыю. Але іх дзейнасць мала чым адрознівалася ад «лятучай прапаганды» папярэдніх гадоў, так як гімназісты ёю займаліся толькі ў летнія канікулы, не пасяляючыся ў вёсках, а толькі наязджаючы туды час ад часу. Аднак іх імкненне вывучаць рамёствы сведчыць аб тым, што у іх планы ўваходзіла надоўга пасяліцца сярод сялян і сістэматычна займацца агітацыяй.
У гэты перыяд існаваў народніцкі гурток і ў Горках Магілёўскай губерні. Яго арганізатарам быў Выржыкоўскі, навучэнец Горацкага рамеснага вучылішча. Яму ўдалося аб'яднаць у сваім гуртку моладзь некалькіх вучылішч.
У 1876—1879 гг. народніцкія гурткі дзейнічалі і ў іншых гарадах Беларусі: Бабруйску, Гродне, Пінску. Але маючыяся матэрыялы не даюць магчымасці падрабязна раскрыць іх дзейнасць.
У перыяд дзейнасці «Зямлі і волі» для народніцкіх гурткоў у Беларусі, як і ддя народніцкіх гурткоў Расіі, было характэрна імкненне іх удзельнікаў перайсці ад самаадукацыі да непасрэднай агітацыі ў народзе. Але ў Беларусі пасяленні народнікаў у вёсцы не атрымалі распаўсюджання, як гэта мела месца ў рускіх губернях. Гэта можна растлумачыць тым, што ў заходніх губернях Беларусі не існавала абшчыны, на думку йароднікаў, — «зародыша сацыялізму». Таму тут не атрымала шырокага развіцця і «хаджэнне ў народ», бо іменна на абшчыну разлічвалі народнікі апірацца ў сваёй прапагандзе. Толькі на ўсходзе Беларусі, дзе захоўвалася абшчьша, мелі месца асобныя выпадкі вядзення прапаганды сярод сялян. Па той жа прычыне спробы стварэння народніцкіх пасяленняў у вёсцы абмежаваліся толькі ўсходнімі губернямі.
Летам 1879 г. «Зямля і воля» раскалолася на дзве новыя арганізацыі — «Чорны перадзел» і «Народную волю». На чале «Чорнага перадзелу» стаялі такія відныя дзеячы народніцкага руху ў Расіі, як Г. В. Пляханаў, М. Р. Папоў, В. I. Засуліч, Л. Г. Дэйч, П. Б. Аксельрод, В. М. Ігнатаў і інш. Яны былі праціўнікамі палітычнай барацьбы, выступалі супраць тэрору і лічылі неабходным працягваць агітацыю і прапаганду сярод сялян, рабочых, салдат і вучнёўскай моладзі з мэтай падрыхтоўкі іх да сацыялістычнай рэвалюцыі. Але на рубяжы 1880—1881 гг. у вострых дыскусіях з «Народнай воляй» яны вымушаны былі змяніць свае пазіцыі і прызнаць неабходнасць палітычнай барацьбы. Праўда, яны справядліва крытыкавалі «Народную волю» за празмернае захапленне яе кіраўнікоў палітычным тэрорам і папярэджвалі іх, што гэта можа прывесці партыю да адрыву ад мас, а партыя без народа — гэта штаб без арміі.
Прыдаючы вялікае значэнне рабоце ў масах, чорнаперадзельцы імкнуліся распаўсюдзіць свой уплыў на шырокія пласты працоўных і стварыць адзіную ўсерасійскую арганізацыю. Але ажыццявіць свае планы ім не ўдалося. Іх гурткі і нелегальныя друкарні правальваліся адна за адной. Ратуючыся ад арыштаў, кіраўнікі «Чорнага перадзелу» вымушаны былі ўцякаць за граніцу. Пазнаёміўшыся там з еўрапейскім рабочым рухам і прааналізаваўшы ўласны вопыт, яны прыйшлі да высновы, што іх уяўленне аб асобным, некапіталістычным шляху развіцця Расіі з'яўляецца памылковым і што сялянства з-за прыватнаўласніцкіх інстынктаў не можа быць асноўнай рухаючай сілай у рэвалюцыйнай барацьбе. Там яны зразумелі, што адзіным класам, здольным ажыццявіць сацыялістычную рэвалюцыю, з'яўляецца рабочы клас. Гэта прывяло да пераходу часткі відных дзеячаў народніцкага руху ў Расіі на пазіцыі марксізму.
Другую арганізацыю, узнікшую пасля расколу «Зямлі і волі», — «Народную волю» ўзначалілі А. Дз. Міхайлаў, С. Л. Пяроўская, В. М. Фігнер, А. I. Ісаеў, М. I. Кібальчыч, М. А. Марозаў, А. I. Жалябаў і інш. Яны ўваходзілі ў Выканаўчы камітэт — цэнтр і галоўны штаб арганізацыі. У праграме «Народнай волі» знайшло адлюстраванне расчараванне народнікаў у рэвалюцыйных магчымасцях народных мас. Яны лічылі, што народ задаўлены і даведзены да рабства царскай адміністрацыяй, а таму не здольны да актыўнай рэвалюцыйнай барацьбы. Зыходзячы з гэтага, галоўнай мэтай сваёй дзейнасці «Народная воля» абвясціла палітычны пераварот, у ходзе якога планавала ліквідаваць царскае самадзяржаўе, склікаць Устаноўчы сход, устанавіць у краіне дэмакратычны лад, ліквідаваць памешчыцкае землеўладанне, перадаць зямлю сялянам, а фабрыкі — рабочым.
Для ажыццяўлення сваіх мэт нарадавольцы імкнуліся прыцягнуць да барацьбы з царызмам усіх незадаволеных. Паўсюдна ствараліся гурткі спачуваючых рэвалюцыі рабочых, інтэлігенцыі, афі цэраў, студэнцкай і вучнёўскай моладзі. У пачатку 1881 г. «Народная воля» ўжо аб'ядноўвала 80—90 мясцовых, 100—120 рабочых, 30—40 студэнцкіх, 20—25 гімназічных і 20—25 афіцэрскіх гурткоў. Яна налічвала каля 500 рэвалюцыянераў-прафесіяналаў, каля 5 тыс. распрапагандаваных і спачуваючых, з іх каля 1,5 тыс. рабочых. У яе распараджэнні знаходзілася таксама добра наладжаная і глыбока заканспіраваная тыпаграфія, у якой сістэматычна друкаваліся газеты «Народная воля», «Лісток Народнай волі», «Рабочая газета», адозвы. Кіраўніцтву арганізацыі ўдалося нават уладкаваць свайго агента ў III аддзяленне, якое займалася палітычным вышукам.
Не верачы ў шырокі ўдзел народных мас у рэвалюцыйнай барацьбе, кіраўнікі «Народнай волі» галоўную ўвагу ў сваёй дзейнасці сканцэнтравалі не на падрыхтоўцы народнага паўстання, а на ажыццяўленні тэрарыстычных актаў супраць прадстаўнікоў царскай адміністрацыі і перш за ўсё на падрыхтоўцы замаху на цара. Гэтаму садзейнічала спроба царызму шляхам рэпрэсій выйсці з рэвалюцыйнай сітуацыі, якая склалася ў Расіі. Яшчэ ў жніўні 1879 г. «Народная воля» вынесла смяротны прыгавор Аляксандру II. Пасля некалькіх няўдалых спроб нарадавольцам 1 сакавіка 1881 г. удалося забіць цара, але паўстання, як яны разлічвалі, гэта не выклікала. Рэвалюцыйная сітуацыя 1879—1881 гг. не перарасла ў рэвалюцыю, так як не было яшчэ ў краіне сілы, здольнай звергнуць самадзяржаўе. На царскі трон уступіў новы цар — Аляксандр III, які ўзмацніў рэпрэсіі. Амаль усе члены Выканаўчага камітэта «Народнай волі» былі арыштаваны. А. I. Жалябаў, С. Л. Пяроўская, А. Дз. Міхайлаў, М. I. Кібальчыч і М. I. Рысакоў, падрыхтаваўшыя замах, былі павешаны. Астатніх царызм адправіў у крэпасці і на катаргу. Сілы арганізацыі былі падарваны. Нягледзячы на гераічныя намаганні членаў Выканаўчага камітэта, якія засталіся на волі, адрадзіць арганізацыю не ўдалося. Яна не змагла акрыяць пасля ўдараў, якія абрушыліся на яе ў 1881—1883 гг. «Народная воля» ўступіла ў паласу арганізацыйнага разброду і ідэйнага крызісу. У самім народніцтве паступова перамагла ліберальная плынь, што адлюстроўвала працэс сацыяльнай дыферэнцыяцыі сялянства.
Раскол «Зямлі і волі» на дзве новыя арганізацыі знайшоў адлюстраванне і сярод народніцкіх гурткоў у Беларусі. На іх сходах пачаліся спрэчкі, у ходзе якіх выяўляліся прыхільнікі «Народнай волі» і «Чорнага перадзелу». Канчатковаму размежаванню іх прыхільнікаў садзейнічалі прыезды на Беларусь некаторых відных дзеячаў абедзвюх партый. У выбары пазіцыі мінскіх народнікаў рашаючую ролю адыгралі прыезды ў Мінск у 1879—1880 гг.
Г. В. Пляханава, які на сходах гурткоўцаў растлумачваў пазіцыю «Чорнша перадзелу», і Мінск стаў цэнтрам прыхільнікаў гэтай партыі на Беларусі. Мінчане наладзілі сувязь з Вільняй, Віцебскам, Магілёвам і іншымі гарадамі. Не без іх дапамогі і частка членаў гродзенскага гуртка таксама далучылася да «Чорнага перадзелу».
Рабочы рух у 90-я гады.

Апіраючыся на сваіх прыхільнікаў, кіраўнікі «Чорнага перадзелу» наладзілі ў Мінску вясной 1881 г. сваю тыпаграфію. Каб не выклікаць падазрэнне ў паліцыі, шрыфт і тыпаграфскае абсталяванне былі заказаны ў Гродне ва ўладальніка тыпаграфіі Гурвіча. Станок па чарцяжах Гурвіча-сына быў заказаны па частках у розных майстроў і перавезены ў Мінск. Шрыфт таксама па частках быў дастаўлены з Гродна і Вільні. Асноўную работу па дастаўцы станка і шрыфту ажыццявіў жыхар г. Гродна М. Янчэўскі, пазней відны дзеяч народніцкага руху ў Беларусі. Дзякуючы яго намаганням тыпаграфія ўжо вясной 1881 г. прыступіла да працы. Тэксты для набору прывозіў з Пецярбурга народнік А. П. Буланаў. Гатовую прадукцыю таксама вывозілі у Пецярбург, адкуль яна рассылалася па ўсёй краіне. Гэта дазволіла на працяглы час забяспечыць тыпаграфію ад правалу.
Друкарня праіснавала ў Мінску да канца 1881 г. За гэты час тут былі надрукаваны 3-ці, 4-ы і 5-ы нумары «Чорнага перадзелу», 3-ці — 6-ы нумары газеты для рабочых «Зерно», а таксама дзве пракламацыі. Тыпаграфія была раскрыта паліцыяй толькі тады, калі ў Маскве пачаліся арышты чорнаперадзельцаў і былі выяўлены адрасы многіх рэвалюцыянераў на правінцыі.
Чорнаперадзельцы думалі, што забойства Аляксандра II выкліча новы рэвалюцыйны ўздым у краіне. У сувязі з гэтым яны выпусцілі некалькі пракламацый з заклікам да актывізацыі рэвалюцыйнай барацьбы. Але іх намаганні не выклікалі энтузіязму ў сялян, рабочых і салдат. Гэта паслужыла прычынай для пераходу многіх чорнаперадзельцаў у «Народную волю», якая карысталася на Беларусі, акрамя Мінска, большым уплывам, чым «Чорны перадзел». Пасля расколу «Зямлі і волі» большасць народніцкіх гурткоў тут далучылася да «Народнай волі».
Асабліва павысіўся аутарытэт «Народнай волі» пасля сакавіка 1881 г, калі бомбай, кінутай ураджэнцам Мінскай губерні I. Грынявіцкім, быў забіты Аляксандр II. Пераходу на бок «Народнай волі» чорнаперадзельцаў Беларусі садзейнічаў таксама прыезд сюды маскоўскіх народавольцаў Р. Апельберга, I. Лямпэ, М. Аўчыннікава, М. Грачэўскага і інш. Іх прыезд быў звязаны з імкненнем Выканаўчага камітэта «Народнай волі» стварыць з разрозненых гурткоў, існаваўшых у паўночна-заходніх губернях, адзіную рэгіянальную арга нізацыю на тэрыторыі Беларусі і Літвы. У пачатку 1882 г. такая арганізацыя была створана. Яна насіла назву «Паўночна-заходняя арганізацыя «Народнай волі». Яе кіруючы цэнтр —Цэнтральная група знаходзілася ў Вільні. Арганізацыя аб'ядноўвала народніцкія гурткі Мінскай, Магілёўскай, Віцебскай, Гродзенскай, Віленскай і Ковенскай губерняў. Дзейнасць Цэнтральнай групы была накіравана на стварэнне новых груп, збор сродкаў для партыі, стварэнне падпольнай тыпаграфіі. Але праз некаторы час паліцыі ўдалося напасць на след Цэнтральнай групы і арыштаваць яе членаў. У канцы 1882 г. яна фактычна перастала існаваць. Але мясцовыя гурткі не бьілі раскрыты. Яны прадаўжалі дзейнічаць у Гродне, Мінску, Віцебску, Пінску, Магілёве, Горках і вялі работу сярод навучэнцаў школ і рамесных вучылішч, наёмных сельскагаспадарчых рабочых.
У той час, калі «Народная воля» траціла сувязі ў правінцыі, у тьш ліку і на Беларусі, у Пецярбургу было зроблена некалькі спробаў аб'яднаць намаганні беларускіхрэвалюцыянераў, стварыць адзіную арганізацыю і сфармуляваць яе праграму. Ядро групы складала беларускае зямляцтва пры Пецярбургскім універсітэце. Яно не было палітычна аднародным і аб'ядноўвала ўсе плыні народніцтва — ад рэвалюцыйнай да ліберальнай уключна. Арганізацыя звярнулася да беларускай інтэлігенцыі з заклікам прысвяціць сваю дзейнасць на карысць народу, не ставячы пытання аб неабходнасці звяржэння царызму. Ліберальна-народніцкімі гурткамі былі нават падрыхтаваны гектаграфаваныя «Пісьмы пра Беларусь» (снежань 1882 г). У адказ на іх з'явілася «Пасланне да землякоў-беларусаў» (студзень 1884 г), у якім невядомы аўтар пад псеўданімам Шчыры беларус выказаў думку, што нельга дамагчыся вызвалення Беларусі без звяржэння царызму, без саюза з усімі народамі Расіі. Ён заклікаў да аб'яднання рэвалюцыйных сіл на платформе «Народнай волі» як адзінай у Расіі рэвалюцыйнай партыі.
У пачатку 1884 г. з ініцыятывай аб'яднання ў адну арганізацыю ўсіх нелегальных гурткоў, якія дзейнічалі ў Беларусі, выступіла група «Гоман», якая выпусціла два нумары свайго перыядычнага органа пад той жа назвай. Члены групы (студэнты Пецярбургскіх вышэйшых навучальных устаноў, ураджэнцы Беларусі X. Ратнер, У. Крупскі, М. Стацкевіч, Сафронаў, Нясцюшка-Буйніцкі і слухачка Вышэйшых жаночых курсаў А. Ратнер) прызнавалі праграму «Народнай волі», але лічылі неабходным аб'яднаць усе рэвалюцыйныя сілы Расіі для звяржэння самадзяржаўя. Гоманаўцы ўпершыню ў гісторыі грамадскай думкі Беларусі заявілі аб існаванні беларускай нацыі. Будучую свабодную ад сацыяльнага і нацыянальнага прыгнёту Расію яны прадстаўлялі як федэрацыю самакіруючыхся абласцей на чале з Устаноўчым сходам.
Беларуская сацыяльнарэвалюцыйная група, як называлі сябе «гоманаўцы», падтрымлівала сувязі са студэнцкімі арганізацыямі Расіі, гурткамі Віцебска, Магілёва, Мінска. Але стварыць адзіную арганізацыю на ўсёй тэрыторыі Беларусі «гоманаўцы» не змаглі. Гэта было абумоўлена тым, што у гэты час беларускае народніцтва, як і расійскае, перажывала крызіс, зыходзіла з гістарычнай сцэны і ўступала дарогу марксізму.
Марксізм. Узнікненне і дзейнасць палітычных саюзаў, партый і арганізацый на Беларусі.

Марксісцкая літаратура пачала пранікаць у Беларусь і Расію з краін Захаду. Першае знаёмства з ёй адносіцца да сярэдзіны 70-х гадоў, калі ў асобных народніцкіх гуртках побач з работамі Ч. Дарвіна і Ф.Ласаля вывучаліся работы К. Маркса і Ф. Энгельса. Многа для распаўсюджання марксізму ў Беларусі зрабілі група «Вызваленне працы» і першая польская рабочая партыя «Пралетарыят».
Група «Вызваленне працы», як вядома, узнікла ў Жэневе, па ініцыятыве і пад кіраўніцтвам былога лідэра «Чорнага перадзелу» Г. В. Пляханава. Усе свае намаганні група накіравала на распаўсюджанне марксізму ў Расіі і на барацьбу з народніцкай ідэалогіяй. 3 гэтай мэтай пераводзіліся на рускую мову і выдаваліся творы К. Маркса і Ф. Энгельса. Члены групы распрацавалі таксама важнейшыя пытанні рэвалюцыйнага руху, сацыяльна-эканамічнага і палітычнага жыцця Расіі. Вялікую ролю ў распрацоўцы тэарэтычных асноў расійскага сацыял-дэмакратычнага руху і падрыхтоўцы ідэйнага разгрому народніцтва адыгралі працы Г. В. Пляханава «Сацыялізм і палітычная барацьба» (1883 г), «Нашы рознагалоссі» (1885 г.) і інш., у якіх ён паказаў беспадстаўнасць народніцкіх тэорый аб магчымасці самабытнага, некапіталістычнага развіцця Расіі, раскрыў ненавуковы, ідэалістычны характар поглядаў народнікаў на паходжанне і сутнасць рускага самадзяржаўя і нежыццездольнасць народніцкай тактыкі.
Група «Вызваленне працы» выпрацавала «Праеюг праграмы рускіх сацыял-дэмакратаў» (1885 г.). У яго аснову была пакладзена «Праграма сацыял-дэмакратычнай групы «Вызваленне працы», складзеная Г. В. Пляханавым яшчэ восенню 1883 г. Праекг 1885 г. абвяшчаў прамысловы пралетарыят адзіным паслядоўным барацьбітом за сацыялізм і ўказваў мэту гэтага класа — камуністычную рэвалюцыю. Апошняя павінна была забяспечыць пераход усіх сродкаў і прадметаў вытворчасці ў грамадскую ўласнасць, ліквідаваць таварную вытворчасць і замяніць яе новай, планавай сістэмай грамадскай вытворчасці. Непазбежнай перадумовай перабудовы грамадскіх адносін на новых пачатках прызнаваўся захоп рабочым класам палітычнай улады. У праекце праграмы адзначалася аб'ектыўная магчымасць і неабходнасць, з аднаго боку, міжнароднай салідарнасці пралетарыяту, а з другога боку — «элемента разнастайнасці ў праграмах сацыял-дэмакратаў розных краін адпаведна грамадскім умовам кожнай з іх паасобна».
Асаблівасць Расіі група бачыла ў наяўнасці ў ёй двайнога прыгнёту над працоўнымі масамі — прыгнёту развіваючагася капіталізму і прыгнёту аджываючай патрыярхальнай гаспадаркі. Звязваючы ўсе свае надзеі з сацыяльнай рэвалюцыяй у Расіі і з рабочым класам, аўтары праграмы прызнавалі першым і галоўным абавязкам рускіх сацыял-дэмакратаў стварэнне рэвалюцыйнай рабочай партыі. Першай палітычнай задачай гэтай партыі павінна было стаць звяржэнне царызму ў Расіі. У праекце праграмы ўказваліся сродкі палітычнай барацьбы і фармуяяваліся асноўныя патрабаванні сацыял-дэмакратаў.
«Праект праграмы рускіх сацыял-дэмакратаў» змяшчаў вельмі многа перадавых для таго часу ідэй. Разам з тым у ім было шэраг прабелаў і памылковых палажэнняў. Адной з галоўных яго памылак была яўная недаацэнка рэвалюцыйных магчьшасцей расійскага сялянства. Група «Вызваленне працы» практычна адмаўляла іх, так як лічыла сялян галоўнай апорай царызму. Члены групы, асабліва П. Б. Аксельрод, празмерна перабольшвалі рэвалюцыйныя здольнасці рускай ліберальнай буржуазіі. Гэтыя памылкі з'явіліся першым сімптомам будучага пераходу іх у лагер апартунізму.
Дзейнасць групы «Вызваленне працы» разгортвалася ў вельмі цяжкіх умовах. Многія рэвалюцыянеры абвінавачвалі яе ў раскольніцкіх дзеяннях і ўсімі сіламі імкнуліся аднавіць народніцкія арганізацыі. Спадзявацца на іх падтрьшку група вядома не магла. На першых парах ёй прыходзілася разлічваць толькі на свае ўласныя сілы і сродкі. Але іх было вельмі мала. Тым не менш, група паспяхова пачала выдавецкую дзейнасць і ўжо ў верасні 1883 г. змагла набыць уласную тыпаграфію, у якой працавалі С. Грынфест і С. Ляўкоў (Рольнік), якія ўдзельнічалі раней у стварэнні мінскай тыпаграфіі «Чорнага перадзелу». 3 Грынфестам звязана адна з першых спроб групы наладзіць дастаўку сваіх выданняў у Расію і Беларусь. У канцы 1883 — пачатку 1884 г. ён пабываў у Вільні, Мінску, Пецярбургу, Маскве і знайшоў там спачуваючых групе асоб. Але літаратура па гэтаму каналу не пайшла.
У другой палове 80-х гадоў дастаўкай і распаўсюджаннем марксісцкай літаратуры ў Расіі і Беларусі займаліся Р. Салавейчык, ураджэнец г. Гродна, Э. Абрамовіч, выпускнік Гродзенскай гімназіі, I. А. Гурвіч, былы студэнт Пецярбургскага універсітэта і былы чорнаперадзелец, яго жонка Алена, сястра Яўгенія і інш. Летам 1886 г. у гуртках Э. Абрамовіча і I. Гурвіча ў Мінску налічвалася ўжо каля 130 чалавек.
Пачатак распаўсюджання марксізму ў Беларусі і зараджэнне мясцовага сацыял-дэмакратычнага руху звязана таксама з першай польскай рабочай партыяй «Пралетарыят». Яна ўзнікла ў верасні
1882
г, калі была апублікована праграма, у якой давалася марксісцкая характарыстыка каіііталістычнага ладу і фармулявалася мэта барацьбы пралетарыяту — пабудова сацыялізму. Аўтары праграмы (Л. Варыньскі і іншыя відныя польскія сацыялісты) у цэлым ужо стаялі на платформе марксізму, але яны не бачылі яшчэ неабходнасці буржуазна-дэмакратычнай рэвалюцыі ў Расіі, не ставілі пытання аб саюзніках пралетарыяту, ігнаравалі нацыянальнае пытанне і ў якасці праграмных мэтаў партыі ўключалі анархісцкае патрабаванне «поўнай самастойнасці палітычных груп, а ў якасці тактычных сродкаў — палітычны і эканамічны тэрор. Праўда, гэтым сродкам прыдавалася толькі дапаможная роля, а галоўныя свае намаганні партыя накіроўвала на развіццё класавай свядомасці рабочых і ма савага рабочага руху.
Арганізацыйнае афармленне партыі завяршылася ў студзені 1883 г. на з'ездзе рэвалюцыйных гурткоў і груп Варшавы, Пецярбурга, Вільні, Масквы і Кіева. Прьшяўшы рашэнне аб тым, што польскія, беларускія і літоўскія групы павінны ўвайсці ў склад адной рэвалюцыйнай партыі, дзейнічаючай на тэрыторыі Расіі, з'езд у прынцыпе вырашыў пытанне і аб адносінах да «Народнай волі», паколькі ў гэты час яна ўзначальвала рэвалюцыйны рух у Расіі.
3 дзейнасцю партыі «Пралетарыят» звязаны і пачатак злучэння навуковага сацыялізму з рабочым рухам у былой Расійскай імперыі. У 1882—1885 гг. на польскай мове былі выдадзены «Маніфест Камуністычнай партыі», «Капітал», «Грамадзянская вайна ў Францыі», «Развіццё сацыялізму ад утопіі да навукі», «Паходжанне сям'і, прыватнай уласнасці і дзяржавы» і інш. Кіраўнікі партыі напісалі самі шэраг работ, у якіх папулярна тлумачылася вучэнне К. Маркса і Ф. Энгельса. Партыя мела тры свае перыядычныя выданні: за граніцай друкаваліся газета «Пшэдсвіт» і часопіс «Валька кляс», у Варшаве (з верасня 1883 г.) — газета «Пралетарыят». Важную ролю ў збліжэнні партыі з рабочым класам адыгралі таксама лістоўкі і адозвы, якія выдаваліся як у Каралеўстве Польскім, так і за граніцай. Заруку поспеху будучага сацыяльнага перавароту ў Расіі «Пралетарыят» бачыў ва ўстанаўленні цеснага саюза паміж польскім і расійскім рэвалюцыйным рухам. Адсутнасць у Расіі марксісцкай рабочай партыі прадвызначыла збліжэнне яго з «Народнай воляй» — партыяй яўна не рабочай і не марксісцкай. Заключаючы саюз з ёй, «Пралетарыят» адмовіўся ад ідэйнай барацьбы з народніцтвам. У гэтым таксама праявілася тэарэтычная няспеласць першай рабочай партыі Польшчы.
Беларускія гісторыкі доўга не заўважалі дачынення «Пралетарыяту» да распаўсюджання марксізму ў Беларусі. Праўда, аб гэтым пісаў у свой час С. Агурскі ў кнізе «Нарысы па гісторыі рэвалюцыйнага руху ў Беларусі (1863—1917)» — Мн., 1928 г. Але ён адзначаў дзейнасць «Пралетарыяту» толькі ў Вільні і Беластоку. Толькі ў 1963 г. з'явіліся першыя звесткі аб дзейнасці партыі у Пінску, Вілейцы, Мінску, Брэсце, Гродне і Віцебску. Заслуга ў гэтым належыць польскаму гісторыку Л. Баўмгартэну, які вельмі дасканала даследаваў дзейнасць партыі «Пралетарыят». Значны ўклад у распрацоўку гэтай праблемы ўнеслі таксама беларускія гісторыкі У. 1. Салашэнка і М. В. Біч, аўтары кніг «Распаўсюджанне марксізму і ўтварэнне сацыял-дэмакратычных арганізацый у Беларусі» (У. I. Салашэнка) і «Развитие социал-демократического движения в Белоруссии в 1883—1903 гг.» (М. В. Біч).
У шэрагах «Пралетарыяту» дзейнічала нямала ўраджэнцаў Беларусі, якія займаліся ў навучальных установах Пецярбурга, Варшавы, Масквы, Кіева. Некаторыя з іх ігралі важную ролю ў дзейнасці партыі. Адным са стваральнікаў і кіраўнікоў «Пралетарыяту» быў Т. Рахнеўскі, студэнт Пецярбургскага універсітэта, ураджэнец Мінскай губерні. Да заснавання «Пралетарыяту» ён уваходзіў у гурток польска-літоўска-беларускай моладзі ў Пецярбургу «Агніска» і разам з С.Куніцкім прадстаўляў яго на Віленскім з'ездзе, дзе спачатку выступаў за ўтварэнне асобнай польска-літоўска-беларускай рэвалюцыйнай партыі. Т. Рахнеўскі быў выбраны на з'ездзе членам ЦК партыі і меў адносіны да ўсіх важнейшых бакоў дзейнасці «Пралетарыяту». Тое ж самае можна сказаць аб Марыі Багушэвіч, Іосіфе і Юліі Разумейчыках, Міхаіле Манцэвічу — кіраўніках партыі на апошнім этапе яе дзейнасці. Усе яны таксама былі ўраджэнцамі Беларусі.
Адказныя партыйныя даручэнні выконвалі Марыя і Баляслаў Ануфровічы, ураджэнцы Калінкавіч. У дзейнасці партыі актыўна ўдзельнічаў таксама М.Янчэўскі, стваральнік першага народніцкага гуртка ў Гродне, затым нарадаволец, адзін з відных арганізатараў падгюльных народніцкіх тыпаграфій. У пачатку 1883 г. ён сабраў тыпаграфскі станок для «Пралетарыяту» і з дапамогай сваіх віленскіх таварышаў П. Кавальскага і Л. Рымкевіча забяспечыў яго шрыфтам. Апорай Л. Варыньскага ў Варшаўскім універсітэце з'яўляліся студэнты В. Руткевіч (выпускнік Гродзенскай гімназіі), Г. Яцкевіч, 1. Вайніловіч (выпускнікі Віцебскай гімназіі) — члены гуртка М. Янчэўскага. Выхаванец Гродзенскага рэвалюцыйнага гуртка В. Руткевіч прымаў удзел у пераводзе «Капітала» К. Маркса на польскую мову.
Заканчваючы характарыстыку першага перыяду ў гісторыі мясцовай сацыял-дэмакратыі, можна канстатаваць, што сацыял-дэмакратычны рух у Беларусі і Літве зарадзіўся ў 1884—1885 гг. пад уплывам групы «Вызваленне працы» і польскай рабочай партыі «Пралетарыят». Прапагандысцкія гурткі марксісцкага напрамку з'явіліся ў тыя гады ў Мінску, Вільні, Віцебску, Пінску і іншых гарадах Беларусі. Разгром першага «Пралетарыяту» і яго мясцовых гурткоў (у Вільні, Віцебску, Пінску) затрымаў развіццё сацыял-дэмакратычнай прапаганды ў гэтых гарадах. У Віцебску яны адрадзіліся ў пачатку 90-х гадоў (гурткі А. Амстэрдама, М. А. Сакаўкіна-Заслаўскага, П. Я. Дубінскай). На рубяжы 80—90-х гадоў гурткі самаразвіцця марксісцкага напрамку з'явіліся ў Гродне і Гомелі (А. Фрыдмана, П. Шумава, С. Галюна, М. Дзем'яновіча (Гродна), М. Гезенцвея, А. Поляка (Гомель).
Найбольшыя поспехі сацыял-дэмакратычнай прапаганды былі дасягнуты ў Вільні і Мінску (гурткі В. Сяліцкага, Я. Тышкі, Ф. Э. Дзяржынскага (Вільня), Э. Абрамовіча і I. Гурвіча (Мінск)). Аднак і ў гэтых гарадах колькасць ахопленых прапагандай рабочых не перавышала 200—300 чалавек. Як і ў цэлым у Расіі перыяд з 1884 па 1894 г. у мясцовым сацыял-дэмакратычным руху быў перыядам «узнікнення і замацавання тэорыі і праграмы сацыял-дэмакратыі». Сацыял-дэмакратычныя гурткі яшчэ не былі цесна звязаны з рабочым рухам. Яны рабілі ў гэтым напрамку толькі першыя крокі.
Асноўнай сваёй задачай яны лічылі падрыхтоўку з ліку рабочых прапагандысцкіх кадраў. Цыкл вучобы ў гуртках прадаўжаўся не менш трох гадоў, прычым на працягу першых двух гадоў вывучаліся агульнаадукацыйныя прадметы, даючыя магчымасць засвоіць слухачам матэрыялістычнае прадстаўленне на гістарычнае развіццё прыроды і грамадства. 1 толькі на трэцім годзе навучання з найбольш здольнымі вывучалася тэорыя К. Маркса.
Заняткі у гуртках насілі акадэмічны характар і праводзіліся з захаваннем правіл канспірацыі. У рэальную барацьбу рабочых за паляншэнне свайго становішча гурткі не ўмешваліся. Сярод прапагандыстаў таго часу існавала думка, што толькі такім шляхам можна праз некаторы час дамагчыся ўсведамлення рабочым класам сваёй гістарычнай місіі.
Але гэтыя ілюзіі хутка развеяліся. Паколькі ў Беларусі гурткі складаліся ў асноўным з рабочых дробнай і рамеснай вытворчасцей, прыказчыкаў гандлёвых устаноў, то асобныя рабочыя, прайшоўшыя поўны цыкл падрыхтоўкі ў марксісцкіх гуртках, не жадалі дзяліцца атрыманымі ведамі з таварышамі па працы. Наадварот, некаторыя з іх выкарыстоўвалі набытыя веды ў прадпрымальніцкіх мэтах і ператвараліся ў дробных эксплуататараў. Гэта падштурхнула кіраўнікоў сацыял-дэмакратычнага руху ў Вільні да пошуку новых форм дзейнасці. Пад уплывам гюльскага рабочага руху яны перайшлі ад вузкай гуртковай прапаганды марксізму да шырокай агітацыі сярод рабочых на глебе іх паўсядзённых інтарэсаў, звязаных з паляпшэннем эканамічнага становішча.
Але, каб замацавацца ў рабочым руху, сацыял-дэмакратам патрэбна было вырашыць шэраг задач, якія наспелі да сярэдзіны 90-х гадоў. Для гэтага патрэбна было ідэйна раззброіць ліберальных народнікаў, актывізаваўшых барацьбу супраць марксізму, выкрыць рэакцыйную сутнасць легальных марксістаў (П. Струве і інш.), апашляўшых марксізм і імкнуўшыхся выкарыстаць яго ў інтарэсах буржуазіі, змяніць тактыку ў рэвалюцыйнай прапагандзе сярод рабочых. У вырашэнні гэтых задач многае зрабіў У. I. Ленін.
У сваіх работах, напісаных у 90-я гады [Што такое «сябры народа» і як яны ваююць супраць сацыял-дэмакратаў» (1894 г.) і інш.], У. I. Ленін выкрыў поўную беспадстаўнасць тэорыі сялянскага сацыялізму, яе дробнабуржуазную сугаасць. Ён паказаў, што ў расійскай сельскай абшчыне, там, дзе народнікі бачылі аснову сацыялізму, у сапраўднасці знаходзілася самая шырокая і самая трывалая база для кашталізму. Прапанаваныя народнікамі юрыдычныя меры абароны абшчыны ад разлажэння ў сваей аснове былі рэакцыйнымі і садзейнічалі хутчэйшаму развіццю капіталізму. У цэлым жа народніцкая ідэалогія выражала не толькі рзакцыйныя, але і рэвалюцыйныя настроі сялянства, якія параджаліся гнётам памешчыцкага землеўладання і іншымі перажыткамі феадалізму. У гэтым пункце рэвалюцыйныя марксісты на чале з У. I. Леніным рашуча разыходзіліся са сваімі часовымі саюзнікамі — «легальнымі марксістамі», якія поўнасцю адмаўлялі народніцтва і лічылі яго рэакцыйным.
Ленінскія вывады аб дваістым характары дробнай буржуазіі і праграм яе ідэолагаў вызначылі прынцыпы адносін да іх рэвалюцыйнай сацыял-дэмакратыі. Яна павінна была:
1) змагацца з усімі рэакцыйнымі ідэямі дробнай буржуазіі, выцякаючымі з імкнення апошняй захаваць сябе як клас дробных уласнікаў і для гэтага затрымаць, павярнуць назад грамадскае жыццё;

2) падтрымліваць усе, выходзячыя з таго лагера прагрэсіўныя, дэмакратычныя і рэвалюцыйныя патрабаванні, накіраваныя на ліквідацыю памешчыцкага землеўладання і ўсіх, звязаных з імі перажыткаў прыгонніцтва.

Гэтыя вывады прычыніліся да таго, што ўжо ў 1894 г. была сфармулявана фундаментальная ідэя стратэгіі і тактыкі марксісцкага напрамку ў рабочым руху — ідэя саюза рабочага класа і бяднейшага сялянства ў рэвалюцыйнай барацьбе пры кіруючай ролі рабочага класа і яго партыі. Тэарэтычнае абаснаванне гэтая ідэя атрымала пазней у кнізе У. I. Леніна «Развіццё капіталізму ў Расіі» (1898 г), якая была прамым прадаўжэннем «Капітала» К. Маркса. Гэтая ідэя адкрыла галоўную рухаючую сілу будучых сацыяльных рэвалюцый у Расіі і ва ўсіх іншых краінах свету з вялікан удзельнай вагой дробнабуржуазных слаёў насельніцтва.
Адначасова з тэарэтычнай распрацоўкай праблем рэвалюцыйнага руху рабочага класа мясцовыя сацыял-дэмакраты разгортвалі агітацыйную прапаганду сярод рабочых. У гэтым яны шырока апіраліся на вопыт «Саюза польскіх рабочых» (СПР), які ўзнік у 1889 г. і два з лішнім гады паспяхова прымяняў масавую агітацыю на эканамічнай гаебе. У 1891—1893 гт. польскія сацыял-дэмакраты перайшлі ўжо да масавай палітычнай агітацыі.
У 1893 г. у выніку аб'яднання «Саюза польскіх рабочых» і «Пралетарыяту II» утварылася Сацыял-дэмакратыя Каралеўства Польскага (СДКП), праграма якой, прынятая ў сакавіку 1894 п, абвяшчала канчатковай мэтай сваёй дзейнасці пабудову сацыялістычнага грамадства. Шляхам яе дасягнення лічыліся — канфіскацыя ў капіталістаў усіх сродкаў вытворчасці і перадача іх у грамадскую ўласнасць для арганізацыі планавай вытворчасці ў інтарэсах грамадства. Ажыццяўленне гэтых пераўтварэнняў абумоўлівалася заваяваннем дыктатуры пралетарыяту. У праграме — мінімум на першае месца ставілася барацьба за звяржэнне самадзяржаўя. Рэалізацыя ўсіх патрабаванняў праграмы звязвалася з рабочым класам, з яго арганізацыяй, з адзінствам дзеянняў польскіх і рускіх рабочых.
У 1893—1895гг, сацыял-дэмакратам Каралеўства Польскага ўдалося звязацца з шырокімі рабочымі масамі і ўзначаліць шматтысячныя выступленні польскіх рабочых. Значны ўплыў на рабочы рух Сацыял-дэмакратыя Каралеўства Польскага мела ў Вільні і Мінску. У 1895 г. у Вільні стачачныя касы існавалі ўжо ў 15 рамёствах і аб' ядноўвалі ў кожным з іх ад 40 да 100 працэнтаў рабочых. Пад уздзеяннем сацыял-дэмакратычнай агітацыі эканамічныя стачкі на дробных прадпрыемствах сталі звычайнай з'явай. У 1894— 1896 гг. яны ўспыхвалі 45 разоў. Характэрнай з'явай гэтых стачак было шырокае прымяненне эканамічнага тэрору. Баявыя дружыны рабочых сілай здымалі з рабочых месц штрэйкбрэхераў і так ці інакш прымушалі прадпрымальнікаў прымаць умовы стачачнікаў. Рабочым рухам у Вільні ў гэты час кіравалі сацыял-дэмакраты Е. Гурвіч, П. Берман, Б. Фрумкін і прымкнуўшыя да іх у той час нарадавольцы Е. Гальперын, К. Аўсянікаў, I. Волін. Ім удалося аб'яднаць усе касы і саюзы ў адну арганізацыю, якая налічвала каля 1000 рабочых.
У Мінску ў 1894 г. існавалі два сацыял-дэмакратычныя гурткі сярод фабрычных рабочых. Адзін з іх дзейнічаў сярод чыгуначнікаў, другі — на металаапрацоўчым заводзе Ліўшыца і Якабсона. Арганізатарам абодвух гурткоў быў Станіслаў Трусевіч. Сацыял-дэмакратам ён стаў у Мінску яшчэ ў 1888 г. У 1891—1892 гг, Трусевіч вёў прапаганду сярод настаўнікаў і сялян Навагрудскага і Лідскага ўездаў, пасля вучыўся ў Варшаве, дзе прымаў актыўны ўдзел у дзейнасці «Саюза польскіх рабочых» і СДКП, за што ў 1894 г. быў высланы ў Мінск. У сакавіку 1895 г. пад уздзеяннем сацыял-дэмакратычнай групы С. Трусевічатутпрайшла 11-дзённая стачка 355 рабочых мінскіх майстэрняў Маскоўска-Брэсцкай чыгункі. Створаная С. Трусевічам Мінская сацыял-дэмакратычная група падтрымлівала кантакты з Сацыял-дэмакратыяй Каралеўства Польскага, а пасля ўвайшла ў Рабочы саюз Літвы.
Сацыял-дэмакратычныя гурткі рабочых у гэты час існавалі таксама ў Віцебску, Гомелі, Гродне, Брэсце, Смаргоні і вялі масавую агітацыю сярод рабочых. Некаторыя з іх знаходзіліся пад уплывам Польскай партыі сацыялістычнай (ППС), арганізацыйна якая аформілася ў 1893 г.
ППС была створана на базе праграмных установак, распрацаваных на Парыжскім з' ездзе польскіх сацыялістаў у лістападзе 1892 г. «Праект праграмы», прыняты на з'ездзе, прадугледжваў абарону інтарэсаў рабочых і арганізацыю іх барацьбы за пабудову сацыялістычнага грамадства. У якасці галоўнай мэты дзейнасці партыі ў праграме абвяшчалася адраджэнне польскай дзяржаўнасці. Польская дзяржава, згодна з праектам праграмы, павінна была адрадзіцца ў межах, якія існавалі да падзелу Рэчы Паспалітай у 1772 г. Новая Рэч Паспалітая прадстаўлялася ўдзельнікамі з'езду як добраахвотная федэрацыя раўнапраўных народаў, але ў праекце праграмы не ўказвалася, якія тэрыторыі і якія народы павінны былі складаць гэтую федэрацыю. Адраджэнне польскай дзяржаўнасці планавалася лідэрамі ППС і без сувязі з барацьбой рэвалюцыйных сіл Расіі, Германіі і Аўстра-Венгрыі, у склад якіх у той час уваходзілі польскія землі, без чаго практычна немагчыма было як сацыяльнае, так і нацыянальнае вызваленне польскага народу.
Створаны на гэтым з'ездзе Загранічны саюз польскіх сацыялістаў стаў ініцыятарам стварэння ППС у Польшчы і аказваў на яе да 1905 г. моцны ідэйна-палітычны ўплыў. У шэрагах ППС аб'ядналіся так званыя «народныя сацыялісты» на чале з Б. Ліманоўскім і група рэвалюцыйных рабочых з партыі «Пралетарыят II» на чале з Я. Стружынскім. Цэнтральным органам партыі стала нелегальная газета «Работнік».
Частка польскіх сацыялістаў, нязгодная з падобнай трактоўкай партыйных задач, заснавала асобную партыю — Сацыял-дэмакратыю Каралеўства Польскага, якая ў 1900 г. набыла новую назву — Сацыял-дэмакратыя Каралеўства Польскага і Літвы (СДКП і Л).
Сваю дзейнасць на тэрыторыі Літвы і Беларусі ППС пачала непасрэдна пасля парыжскага з'езду. Адзін з складальнікаў праграмы партыі, Станіслаў Мендэльсон, нелегальна прыбыў у Вільню ў пачатку 1893 п, дзе сустрэўся з групай сацыялістаў, у якую ўваходзілі Ю. Пілсудскі, А. Сулькевіч (удзельнік парыжскага з'езду), С. Беляк, Л. Зайкоўскі і Д. Рымкевіч. Віленскія сацыялісты падтрымалі ідэі з'езду і абвясцілі сябе літоўскай секцыяй ППС (мелася на ўвазе Літва гістарычная, гэта значыць Літва і Беларусь). Факгычна сіламі гэтай групы пры ўдзеле прадстаўніка Загранічнага саюза польскіх сацыялістаў у чэрвені 1893 г. у Вільні была праведзена нарада, якая ўвайшла ў гісторыю як першы з'езд ППС.
Лік членаў ППС на Літве і Беларусі павялічваўся вельмі марудна. У Вільні ў 1894—1896 гт. па-ранейшаму дзейнічала невялікая група з 5 інтэлігентаў, якія не кантактавалі з рабочымі і распаўсюджвалі каля 25—30 экземпляраў «Работніка». У 1894 г. існавала невялікая група ППС у Беластоку, дзе арганізацыйную работу праводзіў былы кіраўнік гуртка ППС у Кіеўскім універсітэце Г. Сар цэвіч. Група таксама распаўсюджвала не больш 20—30 экземпляраў «Работніка».
Паступова важным цэнтрам дзейнасці ППС у Беларусі станавіўся Гродна. У 1895 г. тут узнік сацыял-дэмакратычны гурток маладых інтэлігентаў, які знаходзіўся пад уплывам ППС. Заснаваў яго Пётр Шумаў. Нарадзіўся ён у Гродне ў 1872 г. Рускі па нацыянальнасці, П. Шумаў аказаўся «белай варонай» сярод рускай інтэлігенцыі Гродна, якая адмоўна адносілася да адраджэння польскай дзяржавы. Пад час вучобы ў Пецярбургскім тэхналагічным інстытуце Шумаў зблізіўся з удзельнікамі польскага нацыянальна-вызваленчага руху братамі Яркоўскімі і стаў прыхільнікам ідэі незалежнасці Польшчы. Пасля заснавання ППС ён уступіў у яе шэрагі і ў хуткім часе стаў відным партыйным функцыянерам. Ён фактычна кіраваў дзейнасцю ППС на Гродзеншчыне да канца 1906 г. пад псеўданімамі Перац, Пейсах, Баляслаў, Літоўскі, Пётр Іванавіч. За сваю дзейнасць пазней быў узнагароджаны адной з вышэйшых узнагарод польскай дзяржавы — Крыжам Незалежнасці.
Праз Шумава дзякуючы яго знаёмству з А. Сулькевічам пачала паступаць у Гродна нелегальная літаратура ППС. У 1896—1897 гт. члены яго гуртка разгарнулі прапаганду сацыялістычных ідэй сярод рабочых. Але прапаганда першапачаткова вялася выключна сярод яўрэяў, якія ў той час складалі 58% усіх рабочых горада.
Пераход сацыял-дэмакратаў да масавай агітацыі сярод рабочых прывёў да пашырэння і ўмацавання іх уласных шэрагаў, узнікнення першых рэгіянальных сацыял-дэмакратычных арганізацын. Першай ідэйна і арганізацыйна аформілася польска-літоўска-беларуская сацыял-дэмакратыя Літвы і Беларусі. У канцы красавіка — пачатку мая 1896 г. у Вільні адбыўся з'езд прадстаўнікоў неяўрэйскіх сацыял-дэмакратычных груп і гурткоў Вільні, Мінска, Смаргоні, на якім была створана Літоўская сацыял-дэмакратычная партыя (ЛСДП). З'езд прыняў праграму і зацвердзіў асноўныя прынцыпы тактыкі партыі.
Праграма ЛСДП была складзена па ўзору Эрфурцкай праграмы Германскай сацыял-дэмакратычнай партыі і праграмы ППС. У цэлым яна насіла марксісцкі характар. Змест праграмы — мінімум па сутнасці вычэрпваўся патрабаваннем абвяшчэння Літоўскай дэмакратычнай рэспублікі, заснаванай на добраахвотнай федэрацыі з Польшчай, Беларусіяй і Украінай. Канчатковай мэтай дзейнасці партыі абвяшчалася пабудова сацыялістычнага грамадства. Шлях да яго ЛСДП бачыла ў дасягненні шырокіх палітычных свабод і ў сумеснай барацьбе пралетарыяту ўсіх краін.
У рэзалюцыях «Аб Польшчы, Літве і Русі» і «Аб рускай канстытуцыі» канстатавалася поўнае супадзенне палітычных інтарэсаў пралетарыяту Полынчы, Літвы і Русі (меліся на ўвазе Беларусь і Украіна) і заяўлялася аб тым, што толькі сумесная палітычная дзейнасць рабочых гэтых краін гарантуе ім задавальненне іх класавых патрабаванняў, у тым ліку патрабаванне незалежнай федэратыўнай рэспублікі. Рускі пралетарыят з гэтага ўзаемаддзеяння выключаўся, так як узнікненне незалежнай федэрацыі Польшчы, Літвы, Беларусі і Украіны абумоўлівалася фактычна не звяржэннем царскага самадзяржаўя, а адрывам іх ад Расіі.
Сепаратысцкія рэзалюцыі разам з адпаведным праграмным патрабаваннем былі прыняты намаганнямі групы Багдонаса, Матулайціса і Грыніуса пры актыўнай падтрымцы А. Дамашэвіча. Супраць іх выступілі С. Трусевіч, Ф. Дзяржынскі, А. Бірынчык. Але яны засталіся ў меншасці.
Не змірыўшыся з паражэннем на з'ездзе, С. Трусевіч выйшаў адразу ж з ЛСДП і разам з бліжэйшымі сваімі памочнікамі — В. Васілеўскім і В. Вайткевічам у маі 1896 г. стварыў «Рабочы саюз Літвы» (РСЛ) у складзе Віленскай, Мінскай і Смаргонскай арганізацый. Саюз устанавіў кантакты з групай «Вызваленне працы».
Праграма «Рабочага саюза Літвы», прынятая ў 1896г., была строга сацыял-дэмакратычнай і інтэрнацыяналісцкай. У супрацьвагу нацыяналістычнаму і сепаратысцкаму курсу ЛСДП, РСЛ заяўляў, што «барацьба з рускім дэспатызмам можа быць паспяховай толькі пры ўмове цеснага аб'яднання ўсіх сацыял-дэмакратычных груп у Расіі і на гэтай аснове прызнаваў для сябе неабходным уступленне ў будучую Расійскую сацыял-дэмакратычную партыю на правах аўтаномнай групы. Самай важнай і актуальнай сваёй задачай РСЛ прызнаваў «агітацыю сярод рабочых мас Літвы» на глебе іх паўсядзённых эканамічных інтарэсаў».
У 1896 г. «Рабочы саюз Літвы» кіраваў некалькімі стачкамі ў Смаргоні, у пачатку 1897 г. — хваляваннямі рабочых у Віленскіх майстэрнях Пецярбургска-Варшаўскай чыгункі. Актыўна ўдзельнічаў саюз і ў летніх стачках 1897 г. Але арышты 1897 г. вырвалі з шэрагаў саюза найбольш актыўных яго дзеячаў — С. Трусевіча, В. Вайткевіча, С. Рулькоўскага і М. Тамашэвіча. Гэта заметна аслабіла сілы саюза, але не спыніла яго дзейнасці. У 1897—1899 гт. саюз выдаваў свой літаграфаваны орган(выйшла 6 нумароў), пракламацыі, адозвы, вёў вусную агітацыю і прапаганду сярод рабочых. Вынікам гэтай работы былі антыўрадавыя выступленні віленскіх рабочых 1, 8 і 22 сакавіка 1899 г.
I з'езд РСДРП і яго рашэнні.

У перыяд пераходу да масавай агітацыі нацыяналістычныя і сепаратысцкія тэндэнцыі праявіліся і ў яўрэйскім сацыял-дэмакратычным руху. У 1895 г. на першамайскім сходзе яўрэйскіх сацыялдэ-макратаў у Вільні Ю. Мартаў выказаў думку аб неабходнасці стварэння «спецыяльна яўрэйскай сацыял-дэмакратычнай арганізацыі, якая з'яўлялася б кіраўніком і выхавацелем яўрэйскага пралетарыяту ў барацьбе за эканамічнае, грамадскае і палітычнае вызваленне». Ідэя стварэння спецыяльна яўрэйскай рабочай арганізацыі ва ўмовах тэрытарыяльцай рассеянасці яўрэйскіх рабочых азначала адрыў іх ад агульнай масы рабочых данага прадпрыемства, горада, раёна. Гэта вяло б да разбурэння ўсякіх прадумоў аб'яднання рабочых для барацьбы супраць інтэрнацыянальнага капітала і яго абаронцы — царскага ўраду. Гэтай ідэяй, заснаванай на недаверу да неяўрэйскага і перш за ўсё рускага пралетарыяту, і кіраваўся I з'езд прадстаўнікоў яўрэйскіх сацыял-дэмакратычных арганізацый шэрагу гарадоў Беларусі, Літвы і Польшчы, які праходзіў у Вільні 25— 27 верасня 1897г. З'езд прыняў рашэнне аб стварэнні Бунда — «Усеагульнага яўрэйскага рабочага саюза ў Літве, Польшчы і Расіі». Вызначаючы харакгар новага саюза, з'езд абвясціў, што ён будзе ўключаць у сябе ўвесь яўрэйскі пралетарыят, шырока адкрываючы дзверы кожнаму рабочаму, які жадае змагацца за лепшае жыццё. З'езд прызнаў неабходным уваходжанне Бунда ў агульнарасійскую сацыял-дэмакратычную партыю пры ўмове захавання за ім аўтаномнага становішча ў сферы абслугоўвання спецыяльных патрэб яўрэйскага пралетарыяту. Цэнтральным органам Бунда была зацверджана ўзнікшая незадоўга да гэтага газета «Арбайтэр Штыме». На з'ездзе быў выбраны таксама ЦК Бунда ў складзе А. Крэмера, А. Мутніка і В. Касоўскага (Левінсона).
Адразу ж пасля з'езда ў Беларусі разгарнулася агітацыя за далучэнне да Бунда рабочых арганізацый. Восенню 1897 г. да Бунда далучылася Брэсцкая арганізацыя, якая хутка была разгромлена паліцыяй. Гомельскія сацыял-дэмакраты, баючыся расколу рабочага руху, адмовіліся далучыцца да Бунда. У Гродне адбыўся раскол. Большая частка раней адзінай рабочай арганізацыі пайшла за бундаўцамі. Узначаліў іх Гродзенскі сацыял-дэмакратычны камітэт. Меншая частка выступіла супраць эканамізму і сепаратызму Бунда і стварыла асобную арганізацыю на чале з Рабочым камітэтам. Апошні, аднак, таксама нядоўга трымаўся на платформе інтэрнацыяналізму, бо ўступіў у Польскую сацыялістычную партыю, якая не жадала ўзаемадзейнічаць з расійскім пралетарыятам і яго партыяй.
Не згадзіліся з уступленнем у Бунд і многія члены Мінскай яўрэйскай рабочай арганізацыі. Праціўнікі Бунда ў Мінску хутка абвясцілі аб стварэнні Рабочай партыі палітычнага вызвалення Расіі (РППВР). Кіраўнікамі яе з'яўляліся Л. Радзівонава-Клячко, Р. Гершуні, К. Брэшка-Брашкоўская, А. Бонч-Асмалоўскі. Яны падтрымлівалі сувязі з рэвалюцыйнымі арганізацыямі у Пецярбургу, Маскве, Кіеве, Сімферопалі і за межамі Расіі.
Актывізацыя рабочага руху ў Расіі ў сувязі з масавай агітацыяй сацыял-дэмакратаў, стварэнне на гэтай аснове буйных агульнагарадскіх сацыял-дэмакратычных арганізацый («Саюза барацьбы за вызваленне рабочага класа» ў Пецярбургу, «Рабочага саюза» ў Маскве і інш. гарадах Расіі) ставілі на парадак дня пытанне аб стварэнні агульнарасійскай сацыял-дэмакратычнай рабочай партыі. Шырокае распаўсюджанне сацыял-дэмакратычных ідэй сярод рабочых у Беларусі прывяло да таго, што Мінск быў выбраны месцам для правядзення першага з'езда партыі. Гэтую прапанову выказалі кіраўнікі Бунда, у прыватнасці яго ЦК, які ў 1897 г. пераехаў з Вільні ў Мінск.
ЦК Бунда забяспечыў і яго правядзенне. Ён праходдзіў 13 сакавіка 1898 г. у доме П.В.Румянцава, чыгуначнага служачага, мясцовага сацыял-дэмакрата. З'езд абвясціў аб стварэнні Расійскай сацыял-дэмакратычнай рабочай партыі (РСДРП) на аснове аб'яднання ўсіх існуючых у гэты час сацыял-дэмакратычных арганізацый у Расіі — «Саюза барацьбы за вызваленне рабочага класа», групы «Рабочай газеты» і «Усеагульнага яўрэйскага рабочага саюза ў Літве, Польшчы і Расіі» (Бунда).
Але фактычна партыя яшчэ не была створана. Сацыял-дэмакратычныя арганізацыі не мелі яшчэ статута, праграмы, не было ў іх арганізацыйнага і ідэйнага адзінства. Тым не менш, рашэнні з'езда і «Маніфест РСДРП», апублікаваныя пасля з'езда, за кароткі час сталі вядомыя на ўсёй тэрыторыі Расіі, а гэта садзейнічала кансалідацыі мясцовых сацыял-дэмакратычных груп. Многія з іх сталі пераўтвараццаў партыйныя камітэты.

